
DIE HA NDSKR IF

TEEN DIE MUUR

 Hierdie wat Woensdagaand is, ek het gisteraand belowe,  
 ook, sou preek, as die Here sou toelaat, vanaand, oor 
die onderwerp van: Die Handskrif Teen Die Muur. Dis ’n 
baie… O, ons kon weke neem oor dié onderwerp, en dan nooit 
eers ’n krapmerk laat nie. Maar ek sal net probeer om dit ’n 
bietjie te beskryf vanaand, met die hulp van die Heilige Gees. 
En nou wil ek lees uit Daniël, die 5de hoofstuk en die 25ste 
vers. En Dit lui as volg.

En dit is die skrif wat geskrywe is: MENE, MENE, 
TEKEL, UFARSIN.

 En mag die Here nou Sy seëninge voeg by die Voorlesing.
2 En ek wonder of ons goeie broer, die opsigter hier, net 
hierdie helder ligte sal afskakel. Ek’s ’n—’n…Dit skyn reg af 
na hierdie kant toe. Baie dankie. Ek kan nie die gehoor sien 
nie. Dan, wanneer ek met enigiemand praat, hou ek daarvan 
om hulle in die gesig te kyk wanneer ek praat. Dit lyk net of 
dit ’n meer persoonlike kontak met die mense is.
3 Nou ons vertrou op ons Here, vanaand, terwyl ons net my 
tyd probeer neem en praat oor hierdie onderwerp. Ek weet dis 
’n groot onderwerp. En dis ’n Evangelistiese diensonderwerp, 
en nie een vir Goddelike genesing nie. Maar dis vir die grootste 
van Goddelike genesing. Die siekste Liggaam waarvan ek 
vanaand weet, is die geestelike Liggaam van ons Here Jesus, 
op hierdie aarde; so verskeur, en opgebreek, totdat dit regtig 
Goddelike genesing nodig het.
4 Nou, ons onderwerp begin vanaand in Babilon. En Babilon 
was eers gesetel, waar dit nog is, in die Shinar. En dit was eers 
genoem: “die poort van God,” Babel. Babel, en later genoem 
Babilon wat “verwarring” beteken. En Babilon verskyn in die 
eerste van die Bybel, in Génesis; en dit verskyn in die middel 
van die Bybel; en dit verskyn in die laaste van die Bybel, die 
laaste Boek, Openbaring. En omdat dit regdeur die Bybel is, 
moet dit vandag nog bestaan.
5 En, ook, alles wat vandag op die aarde is, wat geestelike 
dinge betref, soos die Gees van God en die gees van die Duiwel, 
en al die sektes en alles wat ons vandag in die wêreld het, 
hulle het in Génesis begin. Génesis beteken “die begin.” En 
al daardie dinge, tog onder ’n ander naam en onder ’n ander 
vorm, maar dieselfde gees wat in Génesis begin het, bring dit 
uit. En dis net soos ’n boom wat groei, kom op tot ’n punt, 

waar dit alles by ’n klimaks sal kom in die einde, vir die groot 
oordele van God, waar Hy alle dinge sal afhandel. En alles wat 
’n begin gehad het, sal ’n einde hê. Net daardie dinge wat nie ’n 
begin gehad het nie, het geen einde nie.
6 Dis hoekom die—die wedergebore Christen nooit ’n einde 
het nie, want hy het Ewige Lewe. En Ewige Lewe is ’n deel 
van God se Eie Lewe, want God is Ewig. En dieselfde woord, 
Griekse woord Zoe wat sê “God se Lewe,” toe Jesus spreek en 
gesê het: “Ek gee aan hulle Ewige Lewe,” word daardie selfde 
woord weer gebruik. Daarom, ’n man wat wedergebore is, sy 
gees is verander, en hy word ’n deel van God, insoverre dat hy ’n 
seun van God is. En hy’s net so Ewig as wat God Ewig is, want 
hy’s ’n deel van God, deur sy Geboorte, geestelike Geboorte.
7 Nou, Babilon is gestig deur ’n man genaamd Nimrod, wat 
die seun van Gam was, ’n baie bose man.
8 En Babilon was eens die hoofstad van die wêreld. Toe 
hierdie groot stad daar gebou was, het al die klein stadjies, reg 
rondom dit, heffing betaal, belastings, ensovoorts, aan hierdie 
groot stad, Babilon.
9 En daarbinne, as julle sal lees in sommige van die antieke 
boeke soos Hislop se Two Babilons en baie van die antieke 
geskiedenisse, sal julle uitvind dat hulle alle soorte van 
vreemde doktrienes daarbinne gehad het. Hulle het ’n vrou 
daarbinne gehad, ek kan nie haar naam op hierdie tydstip sê 
nie, en sy sou vreemde wortels vind en, uit die aarde, en gode 
van hulle maak. Daar word geglo dat dit die gode was wat 
Jakob van sy skoonpa geneem het, party van daardie gode van 
wortels ensovoorts. Net klein ismes, en uit daardie dinge het 
hierdie sektes ontstaan wat ons vandag in die wêreld sien. En 
julle sal oplet na hulle aard, en die aard van hierdie dinge 
vandag, dis dieselfde aard.
10 So, Babilon was gesetel in daardie groot vrugbare vallei 
daar, en dit is omring en besproei deur die Eufraatrivier en die 
Tigris. En dit was ’n groot boerderysentrum. En Babilon was ’n 
groot stad. En dis, ongeveer, omtrent eenhonderd—en—twintig 
myl rondom die stad; dertig myl elke kant, dit sou dit 
honderd—en—twintig myl rondom maak. Hulle sê dat die 
strate in die stad van Babilon tweehonderd voet breed was. 
Die mure was tagtig voet dik, en amper tweehonderd voet 
hoog. Hulle kon strydwawedrenne om hierdie mure hou, met 
die strydwaens. En die hekke is gemaak uit brons, en daardie 
hekke sou dan tweehonderd voet breed wees. En reg in die 
middel van die stad het die paleis gestaan, en die paleis was 
die troon. En deur die middel van die stad het die groot rivier, 
Eufraat, gekom. As julle sal oplet daarna, dis die stad van die 
Duiwel, want dis ontwerp volgens die Stad van God, soos die 
Rivier van die Lewe voor die Troon. En in hierdie stad het 
hulle groot, hangende tuine, van die mure af, rondom, gehad.

11 En dit was so ’n groot, magtige volk op daardie tydstip, 
totdat dit die hele bekende wêreld verslaan het, en die hele 
wêreld het eer betoon. Dit het verder in wetenskap gevorder, 
en dit het die jongste dinge gehad wat wetenskap kon 
voortbring. Dit het die nuutste strydwaens gehad, die nuutste 
ontwerpe, die magtigste wapens, en beste metale. Dit was ’n 
uitstaande vir die res van die wêreld.
12 En dan binnekant hierdie mure, waar Koning Belsasar 
koning was gedurende hierdie gebeurtenis waarvan 
ons vanaand praat. Koning Belsasar, wat die Bybel sê: 
“Nebukadnésar, wat sy pa was,” maar eintlik was dit sy oupa 
wat hy opgevolg het, Koning Nebukadnésar.
13 En baie van julle onthou dat Nebukadnésar die begin was 
van die Heidenkoninkryke, die kop van goud. En hy’t opgegaan 
in Jerusalem in, baie, baie myle ver, en het die Jode gevange 
geneem en hulle afgebring in sy koninkryk in, en hulle slawe 
gemaak, en het hulle wetenskaplikes gebruik, ensovoorts.
14 Net soos Rusland het toe dit in Duitsland ingegaan het. 
En dit is hoekom hulle die atoombom het, ensovoorts, hulle 
het daardie Duitse wetenskaplikes gekry. Dis hoekom hulle 
so ver gevorder is vandag, hulle het hulle gevange geneem en 
hulle teruggeneem soontoe. Hulleself, hulle het dit nie gehad 
nie, maar hulle het gegaan en daardie dinge gekry, net soos 
Nebukadnésar die Jode het.
15 En ons vind uit dat, gedurende hierdie tyd, was daar ’n 
regverdige man met die naam van Daniël, ’n profeet van die 
Here, is gevange geneem op daardie tydstip. Hy het gedien as 
’n prins oor al die astroloë, ensovoorts, en die wyse manne en 
die Magiërs, in die heerskappy van Koning Nebukadnésar.
16 En nou het Belsasar oorgeneem. Belsasar was ’n bose soort 
man. Hy het net nie omgegee nie!
17 En dan, al die mense van Babilon, met so ’n veiligheid as wat 
hulle gevoel het hulle het! Eenmaal binnekant daardie hekke, en 
die hekke gesluit, met tweehonderd voet mure, tagtig voet dik, 
dink net hoe veilig moes hulle gevoel het binne daardie mure!
18 Maar onthou net dit. Maak nie saak hoe veilig daardie 
wetenskap jou gemaak het nie, God sal jou uitvind wanneer jy 
sondig! Daar is net een sekuriteit, en dis in Christus Jesus.
19 Nou, soos hulle hulle groot belangrikheid gevoel het om 
die vernaamste volk in die wêreld te wees, ’n baie tipiese, 
moderne beskawing net soos die een waarin ons woon, 
hierdie ongelooflike Amerika. En ek is soort van verontrus, 
self, maar ek is bang ons neem dieselfde gesindheid as wat 
hulle geneem het. Dat ons voel omdat ons het, wat ons dink, 
die beste wetenskaplikes, en die beste masjiengewere, en die 

atoombomme, en die vinnigste vliegtuie, en ons het soort…As 
die vernaamste volk van die wêreld, het ons op ’n manier ons 
veiligheid gevoel sonder God.
20 Dis ’n baie mooi patroon. En God verander nooit. Sy 
gesindheid teenoor sonde is dieselfde vandag as wat dit toe 
was. En daar’s geen wegkruipplek hieronder nie. Slegs in 
Christus is jy veilig.
21 En in hierdie groot stad, soos hulle gevoel het daar was 
geen manier, in die wêreld, vir ’n vyand om ooit daardie stad in 
te neem nie. Die groot, hoë mure, en hulle moderne toerusting, 
en hulle was afgeskerm van die buitewêreld. Maar min het 
hulle geweet dat ’n bose volk genaamd Mede en Perse, wat 
nou die Hindoes van Indië is, hoe min het hulle geweet dat 
baie myle ver besig was om ’n rivierbodem te grawe, om die 
Eufraatrivier te draai, sodat hulle onderdeur die mure kon 
marsjeer. Wanneer hulle gevoel het hulle was veilig! Die 
heeltyd het hulle so gevoel. As hulle so gevoel het, dan het 
hulle in sonde gewandel.
22 Dit lyk asof dat wanneer die mens by die plek kom waar hy 
voel hy is selfvoldaan, begin die sonde ’n houvas op om hê. Die 
kerk, die volk, die indiwidu, wat voel dat hy nie enige hulp van 
buite nodig het nie, begin die sonde in hom heers. Dit is waar. 
En ons sou oplet, ook, dat toe mense daardie verhewe gevoel 
begin voel het, kom die sonde gewoonlik in en verkanker hulle.
23 So toe hulle daardie deure gesluit het, het hulle gedink 
hulle was veilig. Maar God kyk af uit die Hemele! “En sonde is 
’n skande vir enige volk.”
24 Ek wonder, vanaand, met al ons groot toerusting, en ons 
atoombeheerde duikbote, en ons straalvliegtuie wat baie 
honderd myl per sekonde vlieg, dat selfs…of minuut, wat 
selfs deur die klankgrens kan gaan. Maar, moet nooit vergeet 
dat jou sondes jou sal uitvind nie!
25 En, in hierdie tyd, het hulle die hekke gesluit. En hulle het 
gedink hulle sou, kon net lewe in brassery lewe soos hulle wou, 
want hulle was beskerm. Hulle was die vernaamste volk, al die 
ander volke het na hulle opgesien vir wetenskap en vir—vir hulp.
26 En so, op so ’n tyd soos daardie, was daar ’n…Hierdie 
koning het gedink hy sou vir hom ’n baie lekker tyd hou. En hy 
het ’n datum vasgestel waarop hy ’n yslike groot dans sou hou, 
of, soos ek sou sê, ’n moderne ruk-en-rol; niks meer daaraan nie. 
En so het hy die tyd vasgestel, en hy het al die vernames genooi, 
al die soldate en die kapteine, en al die vroue en die byvroue.
27 Nou, ’n byvrou is net ’n wettige prostituut. En sien julle, 
wanneer ’n man selfvoldaan voel, hy dan in sonde begin wandel?
28 En hy het die beste drank laat haal wat hy kon vind, vir 
hierdie groot ruk-en-rol partytjie wat hy sou hou. Hy het 

gedink hy was veilig. Hy het gedink daar’s niks wat hom 
kon skaad nie, want hy was veilig. En hy het hierdie groot 
drankpartytjie gehou in een van hierdie tuine net agter die 
paleis. En terwyl hy daarbuite in die tuin was, miskien het 
hulle dit baie mooi opgemaak, al die gouddraad wat hang, en 
al die verhoogmeisies en baie van die vroue gekry daar om 
die soldate te kom vermaak. En hulle bier en hulle wyne! As 
dit nie ’n goeie moderne opset is van ’n ruk-en-rol partytjie 
vandag nie, weet ek nie waar een sal wees nie. Dis presies. En 
hulle het alles gereed gekry, en hulle sou ’n lekker tyd hê.
29 En sonder twyfel was daar baie getroude vroue wat gekom 
het. Hulle mans was by die huis gelos as baba—oppassers, 
terwyl hulle uitgegaan het om ’n lekker tyd te hê. En omgekeerd, 
sonder twyfel het ’n moeder oor die vloer geloop, met ’n siek 
baba, terwyl ’n dronk man uitgegaan het om ’n lekker tyd te hê. 
Dis net ses van een, en ’n halfdosyn van die ander.
30 En ek kan hulle sien soos hulle begin drink en ’n lekker 
tyd hê. En ek sou voorstel hulle het regtig die orkes aan die 
gang gekry, en die musiek gehad. En die tienertjies wat mekaar 
swaai. En die soldate, dronk, wat die vroue gryp en hulle oor 
hulle koppe gooi, en hulle soen en gaan sit in die stoele, en 
hoera—geroep. Gedink hulle was veilig!
31 O, Amerika, die God wat afgekyk het op daardie dronk, 
ruk-en-rol partytjie, kyk na julle vanaand!
32 En wat ’n tyd moes hulle gehad het! En ek kan voorstel 
hierdie koning hier, Belsasar, was ’n moderne Elvis Presley, hy 
kon ’n klomp van hulle uitspattighede doen wat hulle gehad 
het. En al hulle aanganery, en nie geweet, die heeltyd, dat die 
dood by die deur gelê het nie!
33 So, soos die partytjie in ’n goeie luim geraak het, gewoonlik 
net omtrent soos ’n groot opset van ’n moderne Hollywood 
televisie uitsending, het hulle gedink hulle sou ’n paar goeie 
grappe maak oor godsdiens; omtrent soos ’n Arthur Godfrey 
opset, of iets soos daardie modern vandag, of ’n sekere Ernie 
Ford, ertjieplukker, een of ander grap maak oor die prediker. 
Maar God kyk steeds af uit die Hemel! Maar hulle het gedink 
hulle woon in so ’n volk, dat dit nie aangeraak kan word nie. 
Maar jy maai wat jy saai!
34 Wees net bedag daarop, mense. Of jy ’n volk is, of ’n kerk, 
of ’n indiwidu, jy maai wat jy saai!
35 En, tog, ek kan hierdie koning sien opstaan, en het gesê: 
“Net ’n oomblik, meisies, laat ons ’n goeie godsdienstige grap 
oor die prediker hê,” of sovoorts.
36 En al die gouddraad wat vlieg, en die jongdames wat sing: 
“Whoopee! Ja, ek glo ons sou dit graag wou hoor.”

37 En die jong soldate wat aangaan soos die tieners vandag, 
want hierdie is niks anders as ’n moderne Babilon nie! Ek is ’n 
Amerikaner, maar so het Daniël behoort in Babilon op daardie 
tydstip. Maar dit verskoon nie sonde nie!
 Gesê aan ’n meisie eenkeer: “Is jy ’n Christen?”
 Sy het gesê: “Ek sal jou laat verstaan, ek is ’n Amerikaner.”
 Ek het gesê: “Dit sê niks.” Glad nie!
38 Ek is bly om ’n Amerikaner te wees, maar dit het niks te doen 
om Christelikheid te weerspieël nie; niks nie. As ons sondig, gaan 
ons betaal vir ons sondes, wees julle net seker daarvan.
39 Hulle het ’n profeet daar gehad, maar hulle wou nie luister 
nie. Hulle het die Boodskap gehad, maar hulle wou Daarmee spot.
40 As dit nie ’n moderne Amerika is nie, weet ek dit nie. Hulle 
het die Evangelie, die Waarheid, maar hulle hou daarvan om 
Daarmee te spot.
41 So hulle het gesê: “Laat ons afgaan en daardie holy—roller 
kruike kry, en hulle hiernatoe bring en ’n goeie grap daaruit kry.”
42 God laat nie sondaars toe om Sy mense te bespot nie! Jy sal 
daarvoor betaal, eendag.
43 En hulle gaan kry die voorwerpe van die Here, en bring 
hulle bo na die tempel, en hulle gaan lekker drink uit die 
voorwerpe van die Here. En toe hulle hulle Oertel’s 92 of Pabst 
Blue Ribbon, daar ingegooi het, om ’n goeie grap daarvan te 
maak, o, het hulle die glase en die voorwerpe gelig, en begin 
drink, gelag en die godsdiens van die Here bespot. Hulle was 
onkundig oor wat hulle gedoen het.
44 En so is hierdie volk, vanaand, onkundig oor die 
verwerping van die Boodskap van die Here Jesus Christus, in 
die doop van die Heilige Gees en wedergebore te word.
45 Hoewel hulle godsdienstig was, nou, daardie drinkpartytjie 
van die ruk en rolle, was hulle godsdienstig, want die Bybel het 
gesê dat: “Hulle hulle gode geloof het.”
46 So jy kan baie godsdienstig wees, en steeds verkeerd wees! 
Dis reg. Dis nie die opregtheid nie. “Daar is ’n weg wat reg lyk 
vir die mens, maar die einde daarvan is die weg van die dood.” 
So hulle het ’n groot staatskerk gehad, en ’n godsdiens wat 
hulle kon dien, en hulle het die heilige dinge van God bespot.
47 En dis baie tipies van vandag, bespot die heilige dinge van 
God. Hulle noem die mense, wat probeer skoon en ordentlik 
en opreg lewe, hulle noem hulle “outyds” of “holy roller,” of 
een of ander soort van ’n skandalige naam. En hulle noem 
die gawes van die Here, wat Hy doen: “Die werkinge van ’n 
onrein gees, soos ’n fortuinverteller of ’n duiwel.” O, hoe kan 
julle oordeel vryspring? Die bloed van die martelare roep 
daarteen! As God nie hierdie volk oordeel vir sy moderne 

sonde nie, sal Hy vir Sodom en Gomorra moet oprig en vir 
hulle omverskoning vra dat hulle vernietig is. Dis reg. Ons is 
bestem vir oordeel! En hierdie groot wonders wat julle ons 
dierbare Verlosser sien doen, hulle is waarskuwingstekens, dat 
die oordeel op hande is; en sy het hierdie volk deurkruis van 
kant tot kant, van Oos na Wes, van Noord na Suid. En hulle 
verwerp Dit, lag Daarvoor, kritiseer Dit, skryf Dit op in hulle 
koerante as “onsin.” Dink daaraan, moderne Babilon!
48 Nou, terwyl hulle gedrink het, hulle bekers gelig het terwyl 
hulle drink; meteens, toe dié groot filmswierbol, met die naam 
van Belsasar, net omtrent gereed was om ’n sluk te neem uit 
sy beker, het dit gelyk of sy oë uitpeul, soos hy omgedraai het 
en na die kasteel gekyk het, want hy het gesien, wat van die 
Hemel afkom, die hand van ’n Man, en Dit het op—en—af teen 
die muur begin skryf.
49 Ek wil hê julle moet oplet, Dit het op die pleister geskryf. 
Nou, miskien het die kandelare uitgesteek uit hulle gouddraad, 
waar hulle hulle moderne ruk-en-rol gehou het, en die ligte het 
geflikker teen die muur. God doen nie dinge in ’n hoekie nie! 
Dis reg buite onder die ligte, waar God spreek en beweeg. So, 
Sy bonatuurlike handskrif was op die pleister van die muur, 
ten aanskoue van hulle almal.
50 En die koning moes dit eerste gesien het, hierdie moderne 
grapmaker, goeie radiokomediant, televisie—akteur. Soos hy 
die glas gelig het, om te drink, of die beker, wat hy in sy hande 
gehad het, het sy oë uitgepeul, en is hy geruk. Ek sou glo hy 
het. Die Bybel het gesê dat: “Sy bene het losgeraak, uit lit.” 
Hy was sekerlik heeltemal geskok, verseker. Wanneer God Sy 
tekens begin vertoon, is dit tyd om geruk te word. Dis reg. En 
soos hy opgelet het, het sy ruk-en-rol lied hom geruk.
51 En toe, soos hy hierdie handskrif teen die muur opgelet 
het, kan ek voorstel dat die klein juffroutjie met haar lippe 
geverf soos ek weet nie wat nie, en haar hare opgedoen met 
gouddraad, en haar rondgeswaai het, en met hierdie dronk 
soldate, gesê het: “Wonder wat’s fout met die kêrel vanaand?” 
soos sy gehik het.
52 En een of ander jongman het haar gegryp, en gesê: “Goed, 
laat ons die volgende een saamdans.” En die musiek het opgehou.
53 O, hierdie groot sondige volk, een of ander tyd gaan jou 
ruk en rolle ophou! As jy nie wil luister na die stem van ’n 
prediker nie, sal jy luister na die hand van God in oordeel 
eendag. Maar die ruk-en-rol sal stop, net soos die orkeste, en 
gespeel het “Nader, My God, By U,” op die Titanic. Eendag 
gaan jy daardie wysie verander.
54 En die musiek het opgehou. En hulle het opgelet hulle 
grapmaker, hulle—hulle ster op die televisie—uitsending, en, 
hy het gestaan, sy knieë wat teen mekaar klap, soos hy gekyk 

en hierdie groot ding sien plaasvind het. “Tog,” het hy gesê: “al 
die mure is gesluit rondom. Ek het my wagte wat by die hek 
staan, my uitgesoekte manne.”
55 Maar, julle sien, God hoef nie by die hek in te kom, op die 
manier wat jy dink nie. Hy kom vanaf die Heerlikheid! En Sy 
hand het geskryf teen die muur.
56 En vinnig, siende in ’n baie moderne plek, het die Bybel 
gesê hy het al sy towenaars, ingeroep sterrekundiges, al 
die biskoppe, die dokters, en die pouse, en die kardinale, 
ensovoorts. En gesê: “Nou ek sê julle, here, ek het vir julle die 
voorreg gegee om te preek, en te doen wat julle wou doen. Nou 
verklaar, vir my, Daardie teen die muur.”
57 Maar net soos dit toe was, so is dit nou, hulle was nie 
gewoond aan die bonatuurlike nie. Hulle het niks Daarvan 
geweet nie. Hulle het nie geweet hoe om onbekende tale uit te 
lê nie. Hulle het niks geweet van ’n Hemelse taal nie. En hulle 
was stomgeslaan. Hulle het niks Daarvan geweet nie. En soos 
hulle almal daar gestaan het…
58 Onthou, hierdie is die begin van die Heidense koninkryk. 
En soos dit ingekom het onder die bonatuurlike, sal dit uitgaan 
onder die bonatuurlike.
59 Maar hierdie biskoppe en kardinale, en groot dokters, kon 
nie die bonatuurlike uitlê nie. Hulle het niks Daarvan geweet 
nie. Hulle het deur al hulle kunsboeke gekyk, en hulle kon niks 
vind wat Daarmee kon vergelyk nie. Julle sien, geestelike dinge 
word geestelik begryp. En toe is hulle almal ontstel, en hulle 
het nie geweet wat om te doen nie.
60 En, uiteindelik, ’n klein koningin. Onthou, sy was nie by 
die ruk-en-rol partytjie nie. En die enigste manier wat sy 
geweet het wat aan die gang was, woord het haar bereik dat 
die koning heeltemal verskrik was, en die partytjie gestop het. 
Sy sou een van die goeie gelowiges uitgemaak het. En, op een 
of ander manier, was sy een wat nie vergeet het nie.
61 Sy het ingestorm by die partytjie. En soos sy die moderne 
grapmaker totaal verskrik gesien het, en sy hele orkes, het 
sy gesê: “O, koning, lewe vir ewig!” Maar hy het nie geweet 
hy was dood net toe nie. Gesê: “Lewe vir ewig! Ek weet u is 
heeltemal gepla met daardie handskrif teen die muur. En ek 
sien die pous, en die biskoppe, en die kardinale, en die Dokters 
van Godgeleerdheid, en niemand van hulle kan Dit lees nie. 
Maar, o, koning, laat my vir u iets vertel! Daar is ’n man in u 
koninkryk wat weet van die bonatuurlike.”
62 O, broer, wanneer ons die handskrif teen die muur sien, 
vandag, maar daar is ’n Man wat daarvan weet. Jy mag deur 
elke dokter se kantoor in die stad gegaan het, en hulle het 
vir jou gesê: “Jy gaan sterf.” Maar daar is ’n Man! Jy mag 
gewandel het in sonde, totdat jou siel so swart is soos die 

smerige mure van die hel, en jy is gereed om selfmoord te 
pleeg, sonder ’n hoop. Maar daar is ’n Man, en Sy Naam is 
Jesus! Hy ken die bonatuurlike. En Hy is in ons Koninkryk, 
want ons is die kinders van Sy Koninkryk. Daar is ’n Man!
63 Gesê: “Hy ken die bonatuurlike, want jare gelede het hulle 
die Gees van God in hom gevind. En hy het ’n voortreflike Gees 
gehad. Hy kon drome uitlê, hy het gesigte gesien, en elkeen van 
hulle was net presies reg. So, moenie bekommerd wees nie, gee 
my net ’n paar minute, en ek sal hom hier kry.”
64 Daar sal eendag wees wanneer jy Hom sal aanroep! Jy 
mag geen plek vir Hom hê in jou huis nie. Jy’s te besig, om 
televisie te kyk, kaart te speel, bier te drink, ruk—en—rol 
partytjies by te woon. Maar daar is eenkeer wanneer jy Hom 
gaan aanroep! Dis reg.
65 En so is Daniël ingebring. En soos hy ingebring is…’n 
Prediker van regverdigheid, ’n man van God! Ek kan nie 
voorstel ’n man van God woon in so ’n plek, behalwe dat hy 
daarteen uitroep nie. Maar, julle sien, die koning het geen 
aandag Daaraan geskenk nie, dis waarom hy in die toestand 
was waarin hy was.
66 En hulle het vir Daniël gebring, en hy het gesê: “Wat het u 
pouse en dokters vir u verklaar?” Hulle het niks gehad om mee 
te verklaar nie.
67 So wat het toe gebeur? Daniël het gesê: “O, Belsasar, u 
weet al hierdie dinge. Hulle is nie weggesteek van u nie.”
68 En ek sê vir Amerika! Ek wens ek kon hulle, op hierdie 
oomblik, my stem laat hoor. Julle is nie onkundig oor al hierdie 
dinge nie! Soos die volke voorheen gesondig het, en gedoen het 
wat ons gedoen het, word ons geweeg in die weegskaal, en te 
lig bevind. Wat het gebeur met Frankryk? Wat het gebeur met 
Duitsland? Wat het gebeur met die ander volke wat gegaan het 
“wyn, vroue, en lekker tyd”? Dit kom altyd so uit, en ons is nie 
immuun teen oordeel nie. God is regverdig.
69 En hy het gesê: “U vader, hoe God hom ’n groot volk 
gemaak het, maar hy het dit vergeet. En hy het dieselfde dinge 
gedoen wat u doen, en God het hom in ’n wilde dier verander.” 
Gesê: “U is bewus van hierdie dinge, en dan neem u Sy heilige 
voorwerpe en bespot dit.” Let op. Hy het gesê: “Die skrif is 
aan die muur, en hierdie keer is u koninkryk getel.” Met ander 
woorde: “Kyk hier, kêrel, jou dae is getel! U koninkryk is van u 
af weggeneem en aan ’n ander volk gegee, ’n brutale, goddelose 
volk,” een wat—wat so sleg soos hulle is. God laat sonde sonde 
beveg. Ek wonder, vandag!
70 Reg op daardie tydstip, mag ek eers sê, toe hy daar 
gestaan het, daardie Skrif teen die muur dopgehou het, 
min het hy geweet, dat reg onder die hekke, net toe, die 
wagte doodgemaak is. En die soldate was in die strate, die 

paleiswagte aan die doodmaak. Hulle was op die trappe. En 
daardie vroue wat daar gestaan het, weg van hulle babatjies, 
weg van hulle mans, en mans van hulle vroue, heeltemal dronk, 
aan die luister na ’n soort van ’n moderne dans en aanganery. 
En die soldate was op die trappe, binne ’n paar oomblikke 
sou die koning doodgemaak word. Al daardie klomp dronk 
mans sou doodgemaak word, deur ’n ateïstiese, duiwelbesete 
volk. En die vroue se klere sou afgestroop word van hulle, 
jongmeisies en almal, en aangerand in die straat; dan opgetel 
aan die hakke, en hulle koppe stukkend geslaan om die mure. 
Hulle oopgekap nadat hulle saam met hulle gelewe het in 
wellus; mal, dronk soldate! Dit was voor die deur, want hulle is 
geweeg in die weegskaal, en te lig bevind.
71 En ek wonder, vandag, in al ons moderne aanganery, al die 
gelag en bespotting van genesingsdienste, gelag en bespotting 
van die Kerk van die lewende God, en aangaan soos die Bybel 
gesê het hulle sou maak: “Roekeloos, verwaand, wat ’n vorm 
van godsaligheid besit, maar die Krag daarvan ontken.”
72 Ek wonder, in hierdie dag, wanneer ons dink ons is so 
veilig, en, meteens, vind ons uit dat Rusland vyf jaar voor ons 
is, in wetenskap.
73 Ons was na te veel partytjies toe. Ons het te veel gewandel 
in sonde. Die kerk is so aan die slaap, dit gee nie meer om vir 
bidure nie. Hulle is onbesorgd. Hulle sit wel ’n stem in teen 
die ware, egte Gees van die lewende God; hulle wil hulle nie 
hê nie. Hulle is so gedenomineer, so aangetrek! Hulle het geen 
tyd vir bidure nie, hulle is by televisies en filmvertonings, en 
rondrits, en by dronkpartytjies en dinge. Dis waar!
74 Dit mag outyds klink, maar dis wat die volk vandag nodig 
het. Daar is te veel van rond sissie, met die Evangelie, met 
rubberhandskoene aan. Dit moet kaalhand hanteer word, deur 
die Heilige Gees. Waarlik!
75 Billy Graham het gesê, omtrent ’n week of twee gelede, 
in een van sy boodskappe, gesê: “Hierdie volk kan ’n satelliet 
word vir Rusland, enige tyd wat Rusland wil.” Waar is ons?
76 Julle sal Elvis Presley plate koop, en by die huis bly uit 
die kerk, om We Love Susie te hoor, een van hierdie dae! 
Julle word geweeg in die weegskaal, en te lig bevind! Wat het 
gebeur? Daar is ’n handskrif teen die muur!
77 Die Russe kan ’n spoetnik opsit dat ons niks daarvan 
kan beheer nie, vyfhonderd myl van die aarde af; en kan ’n 
halfdosyn van hulle oor die Verenigde State sit, binne die 
volgende dertig minute, en inbel en sê: “Gee oor, of wees ’n 
ashoop binne ’n paar minute.” Hulle kan dit doen. Daar is 
niks wat ons kan doen om hulle te stop nie. Dis in hulle hande, 
’n bloedlose, hartelose, goddelose kommuniste! Dis wat God 
gebruik om sonde aan die lig te bring. Is verseker. As julle 

die Bybel sal lees, moet Rusland dit doen volgens Openbaring. 
Goed, julle profetiese leraars mag verskil Daarvan, maar wag 
net totdat dit verby is. Rusland is hier geplaas vir daardie 
einste doel. Die Bybel het so gesê.
78 Nou hier is sy met ’n spoetnik. Ons het een probeer 
opskiet nou die aand, ons het gedink ons gaan doen net soveel 
as wat hulle het; het drie voet van die grond af opgestyg, en 
uitgebrand. Te veel ruk—en—rol en sonde! Ons is geweeg in die 
weegskaal, en te lig bevind. God, wees genadig!
79 Wat gaan ons doen? Wat sal gebeur as hulle daardie 
spoetniks opstuur met daardie missiele, en sê: “Gee oor, 
of word ’n hoop stof binne vyf minute”? Natuurlik, sal ons 
regering, om lewe te spaar, oorgee. Dis die enigste ding wat 
hulle kan doen.
80 Wat sal dan gebeur met sommige van julle Amerikaners, 
ons almal hierbinne; nie hier nie, maar ek bedoel die volk as 
geheel? Die volk as geheel!
81 Julle klein slimkoppe, van meisies wat rondhardloop met 
julle lippies geverf soos een of ander soort roosknop; en sou 
lag vir ’n prediker op die hoek, wat die Evangelie preek. En jy, 
klein tiener, wat dink jy is ouliker as wat jy intelligensie het 
om te beheer!
82 Wat gaan met jou gebeur, pappa, wat saans by die huis sit 
saam met mamma, en die televisie kyk, terwyl junior in die 
sportmotor is, en sus is onder by die kroeg iewers, en sy’s daar 
onder haar ruk—en—rol aan die doen? En jy kyk die televisie, 
en bespot die Evangelie!
83 Wat gaan met jou gebeur, kerklidmaat? Wat gaan jou 
uiteinde wees? Jy mag jou naam op elke boek hê, of die grootste 
kerk in die stad; maar behalwe as jy onder die veiligheid van die 
Bloed van die Here Jesus is, sal jy vergaan saam met diegene wat 
sal vergaan, daar is geen hoop vir jou nie.
84 Wat gaan gebeur? Daar is ’n spoetnik daarbo. En wat 
sou gebeur? Die volk sou oorgee, natuurlik, dis die enigste 
ordentlike ding wat die regering sou kon doen.
85 Wat gebeur dan? Golf na golf, van skeepsvragte van soldate; 
golf na golf van vliegtuie; sou land in hierdie volk. Die vroue sou 
aangerand word in die strate. Wat sou jy doen? Dit behoort aan 
hulle. Uitgeskop uit jou huis, hulle sal dit oorneem.
86 Wat sal gebeur met julle jongmeisies, en julle jongmanne, 
en julle almal op daardie tydstip? Daar moet vir sonde betaal 
word! Maak nie saak watter volk dit is, of wie dit is nie, dit 
doen dit. Indiwidueel, of ’n volk, daar gaan voor betaal word! 
En ’n klomp brutale, goddelose, kommunistiese soldate met 
baardwange, sal julle vroue gryp en hulle aanrand, julle 
jongmeisies. En julle sou staan en daarvan hou, daar’s niks wat 
julle daaraan kan doen nie.

87 Wat veroorsaak dit? Omdat julle geluister het na sulke goed 
soos hierdie televisieprogramme, en ruk—en—rol, en sonde, en 
een of ander koue formele prediker wat nie in staat is om die 
bonatuurlike te verklaar nie. Die handskrif is teen die muur! 
Dis reg! En ons is geweeg in die weegskaal, en te lig bevind.
88 Wanneer kan dit gebeur? Voor daglig in die oggend. Wie 
gaan dit stop? Probeer dit. Die Bybel sê dit sal gebeur.
89 Maar laat ek vir julle sê, dit sal nooit die Kerk van die 
lewende God aanraak nie, ons sal weg wees teen daardie tyd!
90 So, vriend, luister. As daardie ding so naby is, en ons sien 
die handskrif teen die muur, is daar niks wat nou kan keer dat 
hierdie ding gebeur nie.
91 Amerika is voor gepreek, die bonatuurlike is gedoen, en 
gedurig loop hulle net reg bo—oor Dit.
92 Gaan na ’n land iewers en hou ’n herlewing, en kry veertig 
bekeerlinge in ’n week; en gaan terug binne ses weke, kan jy 
nie vier kry nie. Die ou dam is drooggetrek. God het net soveel 
wat Hy uitverkies het. En wanneer die laaste een in is, maak 
dit die deur toe, en dis verby.
93 Dan is daar niks oor, behalwe oordeel, wanneer genade 
verwerp is nie. En hier is ons aan die einde van die pad. 
Die bonatuurlike is gedoen, Dit is voor gelag en bespot. En 
die laaste ding, het God gekom in Sy Eie Krag, in Sy Eie 
Geliefde Seun, om te werk deur Sy Kerk, en hulle sê Dis 
“spiritualisme,” of: “die Duiwel.” Wat anders behalwe oordeel 
kan oor wees? En hier is die handskrif teen die muur!
94 Maar, as dit so naby is, en enige leraar weet dat die Kerk in 
die Wegraping gaan voor die Verdrukking begin. So as dit so 
naby is, kan gebeur voor die oggend, wat van die Wegraping? 
Dis nader as dit! O, geseënd is die Naam van die Here! Die 
Koms van die Here is op hande. Die Skrif is geskryf, en dit is 
geskryf in die Bybel, en ons lewe om dit te sien.
95 Sal julle, deur die oorreding van my stem, Jesus Christus 
hierdie uur ontvang? “Bekeer, en word gedoop,” het Petrus 
gesê: “elkeen van julle, in die Naam van Jesus Christus, vir die 
vergifnis van sondes, en julle sal die gawe van die Heilige Gees 
ontvang; want die belofte is aan julle, en aan julle kinders, 
en aan hulle wat daar ver is. Want daar is nie nog ’n naam 
gegee onder die Hemele onder mense, waardeur julle gered 
moet word nie.” Behalwe as julle Christus s’n is! Julle kan 
Metodis, Baptis, Pinkster, Nasareen, Katoliek wees, julle is 
verlore totdat julle Christus s’n word! En Christus kom in julle 
in, dis die nuwe Geboorte deur die Heilige Gees. Ontvang Hom 
vanaand, terwyl ons bid.
96 Met julle hoofde gebuig. Ek wonder net dit, hoeveel 
hierbinne wat weet dat hierdie groot ding sal gebeur? Jy kan 
bed toe gaan vanaand saam met jou vrou, en in die oggend 

kan sy weg wees. Julle, vader en moeder, mag julle kleintjies 
vanaand aan die slaap soen, en die klein bedjie môre—oggend 
leeg wees. En julle sal afhardloop in die straat, om uit te 
vind wat het gebeur met Mev. Jones, en sy’s ook weg. Die 
Wegraping is op hande, die Bybel het duidelik gegee.
97 En in hierdie diens, terwyl julle die kans het, net as mans 
van—van intelligensie, en vroue van intelligensie, hoekom luister 
julle nie na daardie roep in julle hart nie, en sê: “Here God, vul 
my met daardie Ewige Lewe.” Want, as julle gees steeds ’n 
intellektuele begrip is, is julle aardsgebonde. Maar die Gees 
van God, wat van die Hemel kom, kom in jou hart in, en gee jou 
die Heilige Gees, binne—in jou. Wanneer die Verdrukking kom, 
gaan die Gees (Heilige Gees) terug na Sy Skepper, en julle gaan 
Daarmee saam. Maak nie saak hoe godsdienstig julle is nie, dit sal 
nie gaan as daar Iets daarbinne is om julle te neem nie.
98 Hoeveel vanaand, met julle hoofde gebuig, voor hierdie 
Boodskap, sou julle hande opsteek na die Christus, en sê: “God, 
vul my met U Heilige Gees. En as U sou kom, wil ek saam met U 
gaan”? Sal julle julle hande opsteek? God seën julle, net regoor 
die kerk. Letterlik, tweehonderd, of meer, hande op in die lug.
99 Sondaarvriend, as jy nooit Christus aanvaar het nie, sal jy 
op hierdie tydstip jou hand opsteek, en sê: “Here Jesus, wees 
my genadig”? God seën jou, dame. God seën jou, hier oorkant, 
jy daaragter. Iemand anders: “Onthou my net, Here.” God seën 
jou, hier oorkant, hier onder. Die Here sy met jou. “Onthou my, 
O Here. My oë is pas geopen. Ek het besef dat ek miskien vir 
’n lang tyd bely het om ’n Christen te wees, maar ek het nooit 
geweet wat dit is om wedergebore te wees nie. Ek het nooit die 
Heilige Gees ontvang nie.”
100 “Daarom, behalwe as ’n man wedergebore word, sal hy op 
geen manier in die Koninkryk van God ingaan nie, of kan nie 
eens die Koninkryk sien nie.”
101 Sal jy jou hand opsteek, en sê: “Wees my genadig, O Heilige 
Gees. En wanneer U kom vir die Kerk, my saamneem”? God 
seën jou, dame. Sou iemand anders: “Onthou my, O God.” Seën 
jou, meneer. God seën jou, dame. “Onthou my, O God.” God 
seën jou hier, jongkêrel. God seën jou, daar oorkant, dame. 
Daaragter, jongdame, agter. En jou daaragter, dame. “Wees my 
genadig, O God, wanneer ek sien die handskrif is teen die muur. 
Ek is intelligent genoeg, sê, om te sien dit wat gesê is uit die 
Bybel, vanaand, dat hierdie ’n herhaling van geskiedenis is.”
102 Ons is aan die einde. Daar is niks wat kan help nie. Die ding 
wat die wêreld gaan vernietig, is in die hande van sondige mense.
103 Daar is net nog ’n paar. Jy mag die laaste een wees wat 
verordineer is om na Christus te kom. Wanneer die laaste een 
kom, tref die oordeel; het nog een ding nodig, dit mag jy wees. 
Sal jy Hom aanvaar vanaand, terwyl ons wag?

104 Omtrent twintig, dertig hande het opgegaan. Nou ons het 
geen plek hier om ’n altaaroproep te maak, om die mense hier 
na voor te bring nie, want ons het nie enige plek nie. Maar ek 
gaan julle vra, sekerlik, o, wees opreg en luister na die stem 
van waarskuwing. Wees opreg en vra Christus, net waar jy 
sit: “Here, wees my genadig, ’n sondaar, en ontvang my voor 
ek oor die sluier van genade gaan. Voor ek my dag van genade 
wegsondig, wees my genadig, Here,” en Hy sal dit doen.
 Nou bid soos dit terwyl ek met julle bid.
105 Geseende Here, ons staan in ’n verskriklike toestand 
vanaand. Soos ons U Woord lees, en weet dat omtrent enige 
uur die radios kan flits, en die ruk—en—rol orkeste begin sing 
“Nader, My God, By U,” maar dis dan te laat, oordeel het getref. 
Missiele is op ons gerig. Vernietiging, teen myle op myle, teen 
tonne op tonne van—van atomiese energieë wat oor die aarde 
trek, ensovoorts, wat die hele wêreld aan die brand sal steek. En 
dis in die hande van sondige mense. En die Bybel het gesê dis 
hoe dit sal gebeur. En ons sien die handskif teen die muur.
106 O Here God, ek is nie in staat om ’n Boodskap soos hierdie 
aan die mense te bring nie. En ek voel hoe klein ek is, deur hier 
te staan, om te probeer om so ’n onderwerp te probeer hanteer, 
maar sal U my vergewe vir my deel om nie in staat te wees om 
dit te doen nie. Maar op een of ander manier, uit my hart, vra 
ek dat U die Boodskap, sal laat insink soos U dit wil hê, in 
hulle harte in, want ek sien wel die uur naderkom. En wees 
my genadig, God, en red elkeen, en vul hulle met die Heilige 
Gees. En mag hulle U kinders wees, Goddelik toegedraai in U 
goedheid, en veiligheid ontvang vanaf die Here Jesus.
107 Want, ons volk is nie veilig nie. Ons het gedink ons was. So 
het die Babiloniese Koninkryk so gedink, maar, die heeltyd, 
was daar ’n bose volk aan die werk. En daar het ’n bose volk 
gewerk, totdat ons nou weet dat hulle voor ons is, en ons is 
oorgelewer aan hulle genade.
108 Here, die Kerk is aan U genade oorgelewer. Hulle sal 
vernietig; maar U sal U Kerk neem. O Here, neem ons onder 
U sorg, vanaand. En seën ons, om Jesus ontwil; en in Sy Naam 
bid ons. Amen.
109 Net saggies, ’n oomblik. Wees eerbiedig.

Saggies en teer is die roepstem van Jesus,
Wat roep na jou en na…

 Terwyl ons nou sing, neem oorsig.
Aan die Deur wag en waak Hy,
Waak vir jou en vir my.
Kom Tuis, (Waar? Kom op, kom op boontoe.)
Julle wat moeg is, kom Tuis;
Ernstig, teer, is die roepstem van Jesus,
Wat roep: O, sondaar, kom Tuis!

 [Broer Branham begin neurie Saggies en Teer—Red.]
110 O, sal dit nie ’n wonderlike tyd daarvoor wees om net 
nou te gebeur nie! O, dis goed, enige tyd wat Hy gereed is. 
Amen! Ek is so bly om Hom te ken. Ek is so bly dat hierdie 
ou brose liggaam, wat wegkwyn hierbo, verander sal word in 
’n oomblik, in ’n oogwink. Ek sal terugverander weer na ’n 
jongman, om vir Ewig te lewe.

Die oues sal daar jonk wees vir Ewig,
Verander in ’n oomblik van tyd;
Onsterflik, in Sy gelykenis sal staan,
Helderder as die sterre en son sal hulle skyn.

 Wat ’n geleentheid! Moet Hom nie wegwys nie.
O, hoe julle Hom sou wou laat sê: “Wel 

gedaan,”
Op daardie Ewige Dag!
Moenie daardie dierbare Verlosser wegwys 

van jul hart nie,
Moet Hom nie wegwys nie. (Laat hierdie die 

aand wees.)
111 Hoeveel het Hom lief met julle hele hart, en julle is gereed 
as Hy sou kom? O, hoe dankbaar! Voel julle nie nou asof julle 
net uitgeskuur is aan die binnekant nie? Die Evangelie, ons is 
gewas deur die water van die Woord. Reik net oor langs jou, 
en skud hande met iemand, sê: “God seën jou. Ek voel net baie 
goed. God seën jou, pelgrim. God seën jou, suster, broer.” Ons 
is reisiger mense op die pad.

Wandel in die groot ou Hoofweg,
Vertel oral waar ek gaan,
Ek sal liewer ’n outydse Christen wees, Here,
As enigiets waarvan ek weet.

112 Nou, terwyl ons net in ’n oomblik van eerbied is, ek glo 
dis net ’n bietjie te laat om ’n gebedsry te roep. Laat ons…Ek 
glo die Heilige Gees is baie tevrede, hierdie groot getal wat na 
Christus toe kom. Nou kry vir julle ’n kerk sommer gou, word 
gedoop en gaan in daardie kerk in, ’n goeie, Gees—vervulde 
kerk, en bly daar solank as wat julle lewe.
113 Wat is die werke wat Christus belowe het Hy sou doen? 
Hy het gesê: “Die werke wat Ek doen, sal julle ook.” Dan, 
Sy Teenwoordigheid is hier. Dan, ek weet, vriende. Ek—ek 
weet, sonder ’n sweempie twyfel, dat Jesus hier is. Daar is ’n 
Man hier, Dis dieselfde Man wat gewandel het in Galiléa. Dis 
dieselfde Man wat jou verlos het deur Sy Bloed, en jou genees 
het deur Sy wonde. En Hy is hier om op te tree en alles te doen 
wat Hy gedoen het, omdat Hy dieselfde Here Jesus is.
114 Nou laat ons net ’n oomblik, stil bid. Wees net in gebed, 
terwyl ek probeer om die gedagtes van die Heilige Gees te soek. 
[Broer Branham talm—Red.]

115 So, daardie pragtige musiek, hoe die mense in lyding 
vanaand dit graag sou wou hoor! Die mense wat waarskynlik 
gesit het in die sitplek waarin julle vanaand sit, die Evangelie 
gehoor het, en heengegaan het, in lyding is vanaand, hoe hulle 
graag daardie sitplek sou wou neem, waarin julle nou sit; te 
ver heen nou. [Broer Branham talm—Red.]
116 Here, U Wie die Hemele en aarde gemaak het, U Wie die 
liewe Here Jesus hier na die aarde toe gestuur het; en in Hom 
het die volheid van die Gees gewoon. En U het gesê, deur Sy 
lippe: “Ek is die Wynstok, julle is die lote. Die Wynstok dra nie 
vrugte in Homself nie, maar die lote dra die vrugte.” Ek bid, 
God, dat U Uself sal manifesteer, vanaand, in ons midde, dat 
die mense mag weet dat die Boodskap wat pas gepreek is, wat 
van U af gekom het, dat U ons waarsku om gereed te maak, en 
die laaste dae op hande is.
117 Daar mag siek mense wees wat hier sit, Here. Gee hulle 
aanmoediging, dat hulle genees mag word, want ons vra dit 
vir God se glorie. Nou, Here, soos ons onsself oorgee aan U, as 
die Kerk van die lewende God; siende, ek reken, dat elke hand 
hierbinne opgegaan het. En ek gaan U vra, vanaand, Here, om 
iets spesiaals te doen vir ons. En skenk net nou dat hierdie 
mense hulleself kan oorgee op so ’n manier dat die Heilige Gees 
deur hulle sou beweeg met sulke geloof, en dat ek myself mag 
oorgee aan U, en U deur U gawes sou werk, en Uself onder ons 
sou bewys; dat daar vreemdelinge in ons midde mag wees. Ons 
vra in Jesus se Naam. Amen.
118 [Leë kol op band—Red.]…want Hy betoon altyd genade 
voor oordeel. Ek gaan net die predikers vra om daar te bly en 
te bid. Laat ons bid.
119 En nou, veral, ek het gepreek, en ek—ek gaan net miskien 
vir julle mense hier voor vra, of waar julle ook al is, net om 
dit te begin sê. Die Bybel sê dat: “Hy die Hoëpriester is wat 
aangeraak kan word deur die gevoel van ons swakhede.” Wel, 
dan, as Hy die Hoëpriester is, wat gister was, is Hy dieselfde 
vandag; dan dieselfde wat Hy gister opgetree het, sal Hy doen 
vandag, as Hy dieselfde is. Is dit reg? So as Hy nou aangeraak 
kan word, raak jy Hom aan met jou gevoel van jou swakhede, 
en laat Hom terugpraat.
120 Dink net, toe Hy by ’n gehoor gestaan het soos hier, 
eendag, het daar ’n man opgekom, genaamd Petrus, of sy naam 
was Simon. En Hy het gesê: “Jou naam is Simon. Jy’s die seun 
van Jona. Maar, van nou af, sal jy Petrus genoem word.” Wie 
het hy geword? Die geliefde apostel.
121 Toe Filippus vir Natániël gevind het, en hy gekom het, het 
Hy gesê: “Aanskou ’n Israeliet in wie geen bedrog is nie,” met 
ander woorde: “’n Christen, ’n eerlike persoon.”
 Gesê: “Hoe het U my geken, Rabbi?”

122 Gesê: “Voor Filippus jou geroep het, toe jy onder die boom 
was, het Ek jou gesien.”
123 Die vrou met die bloedvloeïng het uitgekom. Hy het na die 
gehoor gekyk.
124 Hulle het gedink Sy werke was van die Duiwel, en hulle 
het in hulle hart gesê: “Hy is Beëlsebub.” En Hy het hulle 
gedagtes onderskei. Is dit reg?
125 Hy het gesê: “Ek doen niks, voordat die Vader My eers 
wys nie. En die werke wat Ek doen, sal julle ook.” So Hy moet 
wees, as Hy werk in Sy Kerk, omdat dit Sy Woord is.
126 Nou ek wil julle vra. As in hierdie gehoor, ten minste twee 
of drie mense, die Here sal skenk dat hulle genoeg geloof sal 
hê om Sy kleed aan te raak, en Hy sal terugkeer in Sy Gees, 
en sal doen presies net soos Hy het toe Hy hier op aarde was, 
sou almal van julle tevrede wees om Hom as julle geneesheer 
te aanvaar? Sal julle dit doen? Sê: “Amen,” as julle sal. 
[Gemeente sê: “Amen.”—Red.] Mag Hy dit skenk, is my gebed. 
Nou bid julle net. En as julle…
127 Hoeveel siek mense hierbinne wil genees word? Steek julle 
hand op. Net oral, goed, siek mense wat genees wil word.
128 Nou, as daar enigiemand in hierdie gebou is wat ek…Ek 
ken geeneen waarna ek kyk nie.
129 Ek dink hierdie is Rosella wat hier sit, die meisietjie wat 
’n alkoholis was, wat uitgeroep was iewers in die diens, was ’n 
alkoholis, en die dokters het haar opgegee. Sien, toe sy geroep 
is deur die Here, die meisie weet ek het haar nooit gesien of 
haar geken nie. En die Here het vir haar vertel van haar lewe 
en haar toestand, en haar vertel sy gaan gesond word. En 
hier is sy vanaand, ’n trofee van God se genade. ’n Alkoholis, 
totdat dokter na dokter haar weggewys het, selfs Alkoholiste 
Anoniem. Ek ken haar.
130 Maar, andersins, is ek redelik seker dat hierdie broer wat 
na my kyk, wat net hier sit met die grys pak aan, hy die broer 
is wat vir ons die blomme bring. Ek reken dis reg. Ek—ek kan 
nie nou aan sy naam dink nie. Hy was onder by my huis nie 
lank gelede nie, saam met Broer Boze; Shultz, Broer Shultz.
131 Buiten dit, het ek gedink ek het vir Broer Fred Sothmann net 
’n paar oomblikke gelede gesien, iewers in die gebou, maar ek het 
nou vergeet waar dit was. Hoe ook al, hy was, is hier iewers.
132 En ek—ek ken nie enigiemand anders nie. Maar God ken 
julle almal. As julle net sal bid en God vra, julle geloof toets.
133 En moet niemand nou rondbeweeg nie. Wees baie eerbiedig 
vir die volgende paar oomblikke. Nou: “Glo Net,” as julle 
sal. En net so eerbiedig as wat julle moontlik kan, vir ’n paar 
oomblikke, en sit net stil. [Orreliste begin speel Glo Net—Red.]

134 Dink net, Christus het dit belowe. “’n Klein rukkie en 
die wêreld sal My nie meer sien nie; tog sal julle My sien, want 
Ek…Ek, nie ’n ander nie.” Ek is ’n persoonlike voornaamwoord. 
“Ek sal met julle wees tot die einde van die wêreld. Die dinge wat 
Ek doen, sal julle, ook.” “Jesus Christus dieselfde gister, vandag, 
en vir altyd.” Is dit waar? Dit moet waar wees!
135 Wel, ek is baie bly vir die Here. Ek sou…Julle kan julle 
koppe oplig as julle wil.
136 Net hier op die hoek, is daar ’n dame wat net hier op die 
hoek sit. Dis ’n kleurling vrou. Dame, ek ken jou nie. God ken 
jou wel. Maar daar is daardie Lig net bokant die vrou nou. Sy 
het…As die Here aan my sal openbaar wat jou probleem is, 
en waaroor jy bid, sal jy glo dat dit die Here Jesus is om jou te 
help? Jy moet in die moeilikheid wees, of iets wat jy verlang, 
want daar is dit.
137 Sien, vriende, julle sê: “Wel, ek sien Dit nie.” Dis moontlik 
dat julle Dit nie sou sien nie. Ek kyk net reguit Daarna. Sien? 
Julle sê: “Wel, Broer Branham, as jy Dit kan sien met jou 
sintuie, kan ek, ook.” O, nee.
138 Paulus het Dit gesien, die Jesus in die vorm van ’n Lig, en 
diegene saam met hom het Dit nie gesien nie. Sien? Die Magiërs 
het die Ster gesien, die Lig wat hulle gelei het, maar niemand 
anders het Dit gesien nie. Dis net vir sommige, dis gawes.
139 Die vrou het sinusprobleme. Dit is reg. Jy’t ook 
hartprobleme. Dis presies reg. [Die vrou sê: “Glorie! Halleluja! 
Dankbaar aan U, Jesus! Halleluja!”—Red.] Luister. Jou 
naam is, hulle noem jou Essie. [“Dis reg.”] Uh—huh. Jou van 
is Upshire. [“Dis reg, Broer Branham.”] Jy woon in North 
Clevelandstraat. Jou adres is 1264. Dis presies reg. [“Dis waar 
ek woon.”] Jou…Jy het Iets aangeraak, dame. Jy weet jy het 
my nooit aangeraak nie.
140 Die meisie wat net langs jou daar sit, sy bid, ook. En sy bid 
vir iemand anders, en dis, jou moeder, en sy het iets verkeerd in 
haar longe. En jy is een of ander verbintenis met hierdie vrou 
hier, jy is haar skoondogter. En jou naam is Margaret. Dis reg. 
En jy woon by dieselfde plek. Ek kan jou sien kom, en ingaan.
141 Wat dink jy daarvan, meneer, die volgende man wat daar 
sit? Glo jy dat Jesus Christus die Seun van God is? Jy glo? As 
die Here aan my sal openbaar wat jou probleem is, sal jy Hom 
aanvaar? Jy het maagprobleme. Dis reg. As dit reg is, staan op 
jou voete. Korrek. Jy’s ’n prediker.
 Natuurlik, jy sê: “Hy kyk na sy kerkklere.”
142 Goed, buiten dit, verwag iemand dat jy ’n Presbiteriaan 
sou wees, maar jy’s ’n Pinksterprediker. Dis reg. Amen. Jou 
senuweeagtigheid is wat jou maagseer veroorsaak het. Dis weg. 
Gaan huis toe en wees gesond, broer. Amen.
 Hê geloof in God! Moet net nie twyfel nie.

143 Wat dink jy, wat net hier sit? Ja. Glo jy? Glo jy dat ek God 
se dienaar is? O, sou jy iets van God wou hê? As God aan my 
sal openbaar wat jy wil hê, sal jy glo dat die Bonatuurlike 
gedoen is? Glo jy dis net presies wat Jesus sou sê? Met jou hele 
hart? Jy het ’n groeisel, en daardie groeisel is op jou heup. 
Dis reg. En jy’t ook maagprobleme, dit word veroorsaak deur 
’n senuweetoestand. Dis reg. Jou naam is Eva May. Readman 
is jou van. Jy woon in ’n straat, 13de Straat Wes 1378. Dis 
korrek. Dat jy mag weet dat ek God se dienaar is, dis jou 
klein dogtertjie wat daar sit. Jy wil gebed hê vir haar. Daardie 
dogtertjie het bloeding, en hulle kom op haar wanneer sy 
opgewonde raak of baie hard begin huil. Dis SO SPREEK 
DIE HERE. Daardie seuntjie is haar broer. Dis reg. Die klein 
seuntjie, ook, jy wil gebed hê vir hom. Hy word gepla met 
hardlywigheid, en hy het ’n klomp gewig verloor net onlangs, 
ook. Het hy nie? Dis SO SPREEK DIE HERE.
144 Die wit vrou wat langs jou sit, lyk asof sy ontsteld 
is oor iets. Glo jy, suster? Glo jy God het Sy Seun, Jesus 
Christus gestuur, om aan die Heidengeslag te verklaar dat 
Hy spoedig kom? [Suster sê: “Ja, meneer.”—Red.] Jy het ’n 
klierprobleem waaraan jy ly, en ook ’n kolonprobleem, en jy 
is senuweeagtig. Jy’s ook nie van hierdie stad nie. Jy’s vanaf 
Detroit. Jou nommer, waar jy woon, is Fandlerstraat 12134. 
Dis reg. Detroit, Michigan. Jy’s ’n Italianer. Jou naam is 
Viola P-o-l-o-f-… Polofmba. Uh—huh. Hê geloof in God, en 
ontvang waarvoor jy vra.
145 Wat dink jy, onder aan hierdie kant? Glo jy met jou hele hart?
146 Wat van jou, dametjie wat daar sit? Glo jy met jou hele hart, 
dametjie op die punt daar? Wel, enigeen van julle, dit maak nie 
saak nie. Wat dink jy, jy daar net langs haar? Glo jy met jou 
hele hart, klein moedertjie wat sit en na my kyk? Wat dink jy 
daarvan? Glo jy dat die Here Jesus jou sal genees van daardie 
spatare wat jy het? Glo jy? Miskien sou jy dit dink, jy sou meer 
glo as ek vir jou vertel jou man het oorprobleme. Jy wil hê hy 
moet voor gebid word. Dis presies reg. Glo jy my nou? Jy het dit 
nie eers gekry nie. Daardie het jou soort van wakker gemaak vir 
die ding, want jy het toe jou genesing ontvang.
147 Jy het jou hand opgesteek, langs haar, dame. Wat dink jy 
daarvan? Glo jy dat God jou sal genees? [Die vrou sê: “Ek weet 
Hy sal.”—Red.] Jy sal? Goed, dan sal jou artritis jou verlaat.
148 Wat het jy gedink, meneer? Jy wat jou hande gewaai het. 
Glo jy God sal jou genees van jou hartprobleme, jou gesond 
maak? Glo jy Hy sal?
149 Jy wat sit, en na hom kyk daar, glo jy, ook? Jy wil hê 
God…Jy het hartprobleme gehad, ook, het jy nie? Ja. En jy 
het diabetes gehad, ook. Dis reg. Glo jy God sal jou gesond 
maak? Dan kan jy dit kry.

 Glo jy nie? Hê geloof in God!
150 Wat hier onderin? Jy, meneer, wat reg onder op die punt 
van die stoel sit, glo jy? Jy behoort, jy’s pas genees. Sien? 
Jy het voetprobleme gehad, het jy nie? Glo jy dat die Here 
Jesus… Maar jy bid nou vir iemand anders, dis jou broer. En 
hy’s in Wisconsin. Hy het pas ’n operasie gehad op sy longe, 
die helfte daarvan is uitgehaal. Dis reg. Glo jy? Dan kan jy 
ontvang waarvoor jy vra. O, geseënd sy die Naam van die Here!

Ek sal Hom prys, ek sal Hom prys,
Die Lam prys, geslag vir sondaars;
Gee Hom glorie al julle mense,
Want Sy Bloed het elke vlek weggewas.

151 Dierbare Here, ons sal U eendag oorkant in die Hemele 
sien kom. Ons weet U is nou hier in ’n geestelike Liggaam, U 
het Uself volmaak aan ons verklaar. Die wêreld kan dit nie lees 
nie, Here. Ons verwag nie eens dat dit dit sal doen nie, want U 
het gesê: “Hulle sal My nie meer sien nie.” Maar ons weet dat 
U kinders het wat U kan sien. Ons het kinders wat U ken. En 
ons is dankbaar daarvoor.
152 En ons bid nou dat U sal swiep deur hierdie gebou, met die 
groot Heilige Gees, en elke siek persoon hierbinne sal genees. 
Kry nou net glorie vir Uself, Here. Mag die mense nie sit in 
doodsheid nie, maar mag hulle opstaan en skyn, en—en God die 
lof en eer gee. In Jesus se Naam.
153 As julle Hom glo, staan op julle voete en prys Hom met 
julle hele hart. En juig in die Here Jesus, want Hy genees nou 
elkeen van julle, vir Sy groot Goddelike glorie. Die Here seën 
julle. Amen. 

